JOKO-JOLASAK
Plazerra (ludomotrizitatea) da joko-jolasen oinarria. Berauen egitura eta izaera aztertzea garrantzitsua da. 

Jokoak nonahi ditugu, gizarte multzo guztiek bere erara baina denek jokatzen dute. Izan ere, gizartearen ispilu dira, gizarteko egoera, harreman eta hierarkiak islatzen dituzte (Emakumeak adibidez kirolean balio gutxi dute gizartean ere hala baita), oraindik ez da gerra kulturala irabazi. Gizarteko ezaugarriak etengabe agertuko dira. Gizarteko baloreak jolasetan islatzen dira (harrapaketan potroak ukitu, aiton amonek zer pentsatuko dute?). Beraz, euskal kultura bezala kultura guztiak bakoitzaren barnean daude eta hori arlo guztietan islatuko da.

Jolas bat edo beste bat aukeratzean taldearen pentsamendua era batera edo bestera bideratuko da. Izan ere, jokoak ez dira libreak (askatasuna: araudiaren barnean jokatzen jakitea), baldintza zehatzetako egoera jakin batzuk bizitzera eramaten zaitu, behartzen ez zaituen arren.

Gizarteratze-prozesua

Murgiltzen garen kulturan, hori bera onartzen dugu (euskaldun bat Txinan). Guk euskal haurren eta orokorrean haur guztien gizarteratze-prozesu hori joko-jolasen ikuspuntutik aztertuko dugu. Lehen esan bezala, joko-jolasak ez dira ez libreak ez inprobisatuak, gizarte talde batek eraikiak dira. Leku ezberdinetan era ezberdinetara jokatzen dira, baina guztiek oinarri bera dute. Normalean gainera, egile ezezagunekoak dira.
Gure ingurunean, herri kirolak ikur bilakatu diren arren, euskal kulturaren zati txiki bat da eta ezin zaie haurrei ez dakit zenbat kilotako harriak jasotzera. Hori baserri lana zen eta ez umeen joko-jolas bat.

Etniker taldeak (Etniker Euskalerria, 1990) “Juegos infantiles en Vasconia” liburuan euskal jolas-jokoen ikerketa egin zuten, izan ere, gazteriak hau galtzen ari zuela ohartu baitziten, transmisioa ere galduz zihoalako. Horregatik, guk zubi bezala egin behar dugu, euskal kultura saskibaloia bezalako kirolengatik ordezkatu eta gal ez dadin. Ikerketa hori egiteko Euskal Herriko herri guztietara bertako hizkera zein arlo kulturalak ezagutzen zituzten ikerleak bidali zituzten. Liburuan arlo ezberdin eta joko-jolasen deskribapen nahasiak aurki ditzakegu.
Joseba Etxebestek bere tesirako hau guztia irakurri, bertako joko-jolas ia guztiak probatu eta berriro azaldu zituen. Hauen araudia, egittura barne-kanpo-logika eta ingurune kulturala zehaztu eta azaldu zituen. Bere lehen hipotesia ia isurialdeen arabera bi Euskal Herri zeuden kulturari dagokionez. Joko jolasen ezaugarri nahiz esanahiak alderatuta ordea, berdinak zirela ondorioztatu zuen eta beraz, ez zirela bi Euskal Herri ezberdin.

“Juegos infantiles en Vasconia” liburuan mota guztietako joko-jolasak ageri zaizkigu; hala nola, zorizkoak, sinbolikoak, estrategiazkoak, motorrak… Guri interesatzen zaizkigunak ordea, azken hauek dira eta hauek joko-jolasaren mamia edo muina motorra delako ezberdintzen dira. Adibidez, “3 en raya” jolasean, aitzinean jolasten zuten bezala, akzio motorra bigarren plano batean geratzen da, jokatzeko aukera tabak esku gainean mantentzen zuenak baitzuen. Lehen esan bezala, gu MOTRIZITATEA  oinarri dutenen azterketaz arduratzen gara, “NAIZena eta ez simulatzen dudanaz”. Joko motorren barne-logika aztertzeko, unibertsalak erabiltzen ditugu, aljebra (xakean, logaritmoak; zorizkoetan, estatistika). Liburu honetan, joko-jolas motorrak %80a dira, 800 bat. Honek beste joko-jolas motak baino lau bider garrantzia gehiago dutela adierazten du. Zergatik? Gure aitzindarien kultura motorra zelako, umeek hori imitatzen zuten. Lan motorra egiteko gai ez bazinen, ez baitzinen ezkontzen eta bigarren mailako hiritar bihurtzen baitzinen.
Zer lotura dago joko-jolasak eta euskal kulturaren artean? Joko-jolasak eta euskal kulturaren arteko lotura hauek gizartearen ispilu direla da, hau da, gure aurrekoen kultura motrizitatean oinarritzen zenez, joko-jolasak honen imitazio bat dira.

Josebak egindako lana Parlebasek XVII. mendeko irudi nahiz idatzizko soneto baten analisian oinarritzen da. Fitxero bateko joko-jolasak hartu eta beste bat egin zuen hauek zenbatu, erreferentziatu eta euskarazko izena jarriz. Gainera, analisi sakonago bat ere egin zuen. Aspektu kulturala (Noiz egiten zen, zein egoeretan…), araudia (hasierako egoera, garapena, amaierako egoera), kanpo-logikako elementuak (zein herritakoa, sexua, jaietan egiten zen, saria zuen ala ez, espazioa) eta barne-logikako elementuak (domeinua aurkaria/laguna, egitura 1 denen aurka, espazioa, azpiespazioa, komunikazio motorra esklusiboa/anbibalentea-iraunkorra/ez iraunkorra, gorputz kontaktua oposizioa/kolaborazioa) aztertu zituen.
Denborarekiko harremana

Joko-jolas edo giza harremanak espazio, denbora batean ematen dira, harreman eta objektu batzuekin. Bata bestearen ispilu direnez, hauen arteko lotura bilatzen saiatuko gara, joko-jolasaren analisiaren bitartez. 

Denbora hain ageri edo bistakoa da ez baikara kulturak bertan eragina duela konturatzen (lurralde edo sexu ezberdinetan). Honek denboraren konstrukzioarekin zerikusia du (gizonezkoak kuantitatiboagoak dira, emakumeak berriz, kualitatiboagoak). Mugarriek markatzen dute denbora (kristoren jaiotza adibidez). Denbora burmuinak duen gaitasuna da, etorkizuna proiektatzeko nahiz lehenaldia oroitzekoa. Denbora gaitasun hau izango ez bagenu, orainean biziko ginateke, oraina litzateke existituko litzatekeen bakarra, eta hala da izatez. Fisikak ordea, denbora berezkoa dela sinestarazi digu. 

Orain arte aldiz, denbora baino iraupena neurtu izan da. Horren adibide dira, hondar erlojua edo Balin oilar jokoaren iraupena neurtzeko kokoaren sistema (Gertzek azaldua). Garai batean, apustuak ez ziren bakoitzaren gaitasunaren maximora egiten, aurkaria gainditzeko nahikoa zena bakarrik erabiltzen zen eta horretara egiten zen apustu. Gaur egun ordea, munduko errekorrak bilatzen dira, bakoitzaren esfortzu maximoaren ondorio direnak eta hauek jakinak direnez, errepikapenaren bitartez, gainontzekoek gainditzeko saiakera egin dezakete.
Laburbilduz, denbora oso barneratuta dagoen zerbait da eta ez gara konturatzen eraikia dela. Hortaz ohartzen joango gara poliki-poliki. Hau da, barne-logikako denbora gizartearen ispilu dela ulertzen joango gara. Izan ere, denbora ez da neurtzea, nahiz eta sarri itxura hori hartu.
Zergatik joko-jolas eta kulturaren arteko lotura ulertzeko joko-jolasen barne-logika eta kanpo-logika aztertu behar dira? Joko-jolas eta kulturaren arteko lotura ulertzeko joko-jolasen barne- nahiz kanpo-logika aztertu behar dira biak direlako kulturaren ispilu.

Denbora, pertsonek dugun gaitasuna da. Ez badugu memoriarik, ez dago denborarik.

Guk denbora fluxu bat dela dakigu, baina ez da betidanik horrela izan, oso barneratuta dugulako horrela iruditzen zaigun arren. Denboraren fluxuak bi edo gertakizun gehiago identifikatzeko eta bien arteko harremana ezartzeko gaitasuna du.

Gizartea konplexua bilakatu delako eta gertakizun asko koordinatu behar ditugulako sortu zen ordularia. Gure arbasoak baserriko lanetan gauzak noiz egin behar ziren jakiteko eguzki eta ilargiaren mugimendua erabiltzen zuten. (Solztizio eta Ekinozioak urtaroak banatzeko eta Ilargiaren etapak asteak markatzeko). Erromatarren (Julio Cesar) garaitik egutegia aldatuz joan da, garai hartan bi hilabete gehitu ziren eta ondoren, 1500-1600 urte inguruan Gregorio Aita Santuak berriro aldatu zuen, Jesus Kristoren bizitzan oinarrituz. Santoralak gainera, gure baserritarren bizitza, betebeharrak… antolatzen ditu.
Kristau egutegiak zer koordinatzen laguntzen du? Betebeharrak koordinatzen laguntzen du, bizitza terrenaleko (lurrekoa) eta espirituala koordinatzen ditu. Jesus Kristoren bizitzaren estiloa ispilu bizitza espirituala. Eguneroko bizitzarena, santoralarena, bizitza terrenala. Bi egutegiek dute garrantzia,  “Ora et labora” biak egin behar ziren. 
Egutegia bi motatakoa izan daiteke beraz: 
· Egutegi finkoa: eguneroko jaiak (San Blas, San Tomas). Eguzkiaren posizioarekin erlazioa duena da.

· Helburudun denbora da (propositoa bai). Kronometroa adibidez. betebehar batek beste bat betearazten du, hau da, beste horren kausa da.

· Egutegi mugikorra: Kristoren bizi-zikloarenaren ispilua. Bizitza espirituala markatzen du eta ilargiaren arabera antolatzen ditu egunak.

· Helburu gabeko denbora da (propositorik ez). Ordularia adibidez. ez du ezer eragiten eta beraz, ez da beste betebehar baten kausa.

Egutegi bakoitzak denbora kontzeptu ezberdina adierazten du. 

Joko-jolasak gizartearen ispilu badira, gizartearen denbora-nozioa ere, bertan islatuko da. Nola? 
Zentzu klimatikoa: jokoa aurrera doan heinean emozioak gora doaz eta gero bat-batean behera. Memoriadun jokoetan garrantzizkoena emaitza da, joko-jolasaren bitartean gertatutakoak garrantzia gutxiago dauka. Futbolean adibidez, amaierak du garrantzia, betebehar batek beste bat baitakar, irabazle nahiz galtzaile bat dagoelarik. Kontzeptu hau kausala da.
Harrapaketaren zentzua aldiz, rol aldaketa da. Ziklo bakarrak dira, jokoan zehar errepikatzen direnak, baina ez da bat bestearen kausa.

Joko-jolasek beraz, gizartearen denbora kontzeptuak gorde eta irudikatzen ditu.

Memoria dagoenean, kausaletan, amaierak erresumen funtzioa egiten du. Ziklikoan ordea, memoriarik gabekoetan, hodei esperientziak sortzen dira, bakoitzak bere erara lotzen dituenak.


Denbora kausala edo lineala-kausa/efektua (gizonezkoak)


Denbora ziklikoa- anekdota hodeiak, esperientziak (emakumezkoak)

Joko-jolasetan sistema hau erreproduzitzen da. Bi denbora-nozio ezberdin ditugulako bi joko-jolas mota ditugu, memoriadunak eta memoria gabeak. Egutegian nahiz joko-jolasetan OREKA bat bilatzen saiatzen gara.

Gaur egun baina, gehiago jo dugu memoriadun jokoetara, kausa-efektuaren printzipioagatik zerbait lortzekotan.

Printzipio ziklikoan; laguntasuna, maitasuna, plazerra… ez dira neurtzen, estatuak edo egoerak dira.
Zer lotura dago joko-jolasen eta kulturaren denbora ikuspegiaren artean? Joko-jolasen eta kulturaren arteko denbora ikuspegiaren arteko lotura helburudun edo helburu gabeko denboraren ikuspegian eta hauen arteko orekan dago. Bai kulturak, baita joko-jolasek ere, denbora ikuspegi bera dute.
Espazioarekiko harremana

Errealitate fisikoa ez da soilik existitzen errealitate kulturalik ez badago. Hain barneratuta dugu errealitatea ez dugula ulertzen besteen errealitatea ezberdina izan daitekeela. Ikusten dugunaren esanahia ezberdin harrapatzen dugu ikuspuntu eta errealitate kultural ezberdinak ditugulako.
Euskaldunentzako ETXEA  da puntu zentrala, babesgunea, familia, jaten den lekua, berotasuna. Etxeak erlijioarekin zerikusia ere badu, hilerria hasieran etxearen babesean egiten baitzen. Eliza ere babesgunea zen, erditzean hara zen emakumea eramaten zen lehen lekua, teilatupera. Atea zen etxeko espaziorik ahulena, eguzki-lorea jartzen zelarik gaueko espirituen aurka. Tartaloren kontakizunean ere herrira iristean mutikoak (ezkila) bazekien babespean zegoela. Sua ere etxea inguruan errautsak banatzeko babesteko erabiltzen zen. Basoa paganoa zen, arriskutsua, basatia, ilegala.
Euskal joko-jolasetan %80a espazio ziurrean egiten dira (inor ez doa basora sokasaltoan jolastera) eta %20a espazio ziurgabean.
Zein lotura dago Euskal espazio kulturala eta joko-jolasen espazio ezaugarrien artean? Euskal espazio kulturala eta joko-jolasen espazio ezaugarrien arteko lotura eremu ziur eta ziurgabeak dira, euskal espazio kulturalean etxea ziurra eta era berean segurua den heinean, joko-jolasen espazioa ere hala izan baitaiteke, gertukoa dena segurua eta ziurra delarik eta urrunekoa ezezaguna eta ziurgabea.
Gure emozioak kulturaren arabera eraikita daude.

Mendira joaten garenean denborak ez du propositurik. Lehiaketa gehienak etxe inguruan egiten dira.
Pertsonen arteko harremanak
Euskaldunentzat ETXEKOAK eta KANPOKOAK daude. Euskaldunok gizakiak banatzen ditugu. Harremanak espezialak edo sozialak dira. Gertukoek elkarlanean, auzolanean aritzen ziren. Norbait hiltzen bazen, auzokideek laguntzen zuten etxean, etxekoek dena presta zezaten. Laguntza horiek egin egiten ziren, inori ez zitzaion bururatzen, laguntza horiek auzo harremanak baretzen eta orekatzen baitzituen.

Euskarak bestalde, balio sozialaren araberako sailkapen bat egiten du, etxe barruko hizkuntza tratamenduan bereizketak egiten zituena. 

	Adin taldea
	Euskara
	Joko-jolasak
	Lana

	Aitona-amonak
	Berorika
	Euren artean
	Zuzendari

	Gurasoak
	Zuka
	Euren artean
	Ekintza

	Haurrak
	Hika, Noka
	Euren artean
	Jolastu

	Haurtxoak
	Zuka
	Helduekin
	Lana eman


Kide berriak errespetuzko tratu batekin sartzen dira piramide honetan, helduen lana baitziren. 3 urte inguru izatean haurrak izatera igarotzen ziren, arreben edo ahizpen artean zaintzen zutena.
Belaunaldi guztiak bestearen ispilua dira, kulturaren ispilu diren bezala. Jolasean dituzten harremanak beren belaunaldiko harremanak izango dira. Horregatik, harreman soziomotorrak aztertu beharko dira. Euskal joko-jolasetatik 4/5 soziomotorrak baitira, bestearekiko harremana behar dutelarik. 

Soziomotrizitatean hezten bada, giza harremanetan hezten da, taldea delarik garrantzitsuena.
Soziomotrizitatea ETXEA da eta etxeko harremanetako funtsa.

Ze lotura dago euskal kultura eta joko-jolasen kultura harremanari dagokionez? Euskal kultura eta joko-jolasen kultura harremanen loturarako etxearen kontzeptua ulertu behar da. Etxea unitate soziala da, etxea eta etxekoak banakakoa edo kanpokoa baino garrantzitsuagoak dira. Joko-jolasek harreman hori islatzen dute. 

Objektuekiko harremana

Kontzeptu gisa azaltzeko zaila da. ni eta bestea, espazio, harreman nahiz objektuetan garatzen da. Pentsamenduak eraiki egin behar du objektuaren “bizia”. Objektuak araudiaren barnean leku garrantzitsua dute, bestela ezingo litzatekeelako honekin jokatu.

Objektuaren neurria… barne-logika da; non egina dagoen, errekan txipli-txaplako harriak kanpo-logika dira.

Barne-logika da materialak dituen ezaugarriak jokoa martxan jartzeko.

Etxea ez da espazio, harreman zentroa bakarrik, baita kultural eta ekonomikoa ere. Autarkikoa da, ahalik eta gutxien gastatzen da, aurreztu egiten da eta birziklatu. Objektuak berauen balioarekin erlazionatuta daude. Umeek gauzen balio ikasten zuten.
Jokatzeko ziren objektuak bere testuingurutik ateratzen ziren naturatik edo kulturatik aterata. Baserriko gauzei haurrek azken erabilpena ematen zioten. Eraldatu ere egiten zituzten, funtzio hobea edo anitzak izan zitzaten.

Objektuak gaitasun sozial handia ematen du. Ez da finkoa, funtzioaren arabera alda daiteke eta lehen esan bezala, erabilpen anitzak izan ditzake.

Antzinako Euskal joko-jolasetako %70 tresnadunak ziren. Nahiz eta aiton-amonek esan objektuak ez zituztela, erositakoak ez zirela esan nahi dute. objektuak makinak dira, zerbait lortzeko, etxean bezala. Ez du materialtasun beharra adierazten, ez ditugu tresnak behar jolasteko, hauek erabiltzen jakin behar dugun arren. Eskuaren eta teknikaren beharra zegoen, objekturik ez zegoenetan.

Ze lotura dago Euskal kultura eta joko-jolasen kultura tresnei dagokionez? Tresnei dagokionez euskal kultura eta joko-jolasen kultura lotura baserrian tresnei ematen zitzaien berrerabilpenarekin eta azken erabilpena joko-jolasetakoa zela izatearekin lotuta dago. 

Hau guztia dena batera erlazionatzen badugu, honi guztiari zentzua emateko errepresentazio edo kontzientzia sozial batean oinarritzen gara. Gizarterako zer den egokia jakin behar dugu, gure haurrak ongi hezteko. Mundu guztiak du eredu bat eta hauetariko bakarra bultzatzeko, gizarteak dituen mugak errespetatu behar ditugu, hauen barnean bilatu behar dugu geure lekua, askatasuna “katerik gabe ez dago askatasunik”. 

Motrizitatea, espazioa (gertu/urrun), denbora… eredu ezberdinak dira, etengabe eraikitzen ditugu ereduak, denok batera euskaldunon eredu nagusia sortze dugularik, errealitatea sortuz, ERAIKIz, gure kulturak horretarako ahalmena ematen baitigu. Horregatik, joko-jolas bateko elementuak batera ulertzen saiatu behar dugu. Gure kulturak joko-jolasak ziurgabetasunean egin daitezen bultzatzen du. 
Euskal joko-jolasak bi multzo nagusitan banatzen dira eta 16 konbinazio posible daude:

Plazerraren ikuspuntutik. Zeinek bultzatzen du jokoa eta zein jolasa? 
Jokoak duen plazerra IRABAZTEAren (zu EDO ni) plazerra da, hau desiratzea. Benetan irabazteko desiratzen datza, lehian ez bada disfrutatzen ez da ulertzen lehia. Denak berdinak dira kasu honetan nor den gehien jakiteko.
Jolasak ELKARBANATZEAren ideia eta plazerra bultzatzen du (zu ETA ni). Denok parte-hartuko dugu. Talde bat egiteko elkartzen dira ezberdinak diren pertsonak. (ehiza jolasaren amaieran banatu).

Zeren arabera antolatzen dira joko-jolas kontzeptuak? Joko-jolas kontzeptuak pertsonen arteko elkarrekintza, espazioa, objektuen eta denboraren arabera; euren barne-logikaren arabera antolatzen dira.
Ikerketak elementu hauek eraiki ditzagun eragin du, barne-logika eraikitzeko. Berezko jokoak %15 diren bitartean, berezko jolasak %5a dira. Jolas-joko asko soziomotorrak, garaile-gabeak, tresnadunak eta espazio ziurrekoak dira.

Bi kontzepturen arabera banatzen dira; jokoa eta jolasa eta generoaren arabera. Haurrak jolasten dutenean ikasiko dute bere joko-jolasen ezaugarriak.

Emakumeen funtzioa kooperatzean datza, elkarbanatzeko beharra du etxekoek PARTE-HARTZEKO. Etxekoak zeintzuk diren jakiteko jolasten dira, haiekin nola jokatu jakiteko. Emakumeak txikitatik errepikatzen gozatzeaz ikasi du. Gizonezkoen kasuan ordez, hauek irabazteko beharra dute etxeko INTERESAK DEFENDATU behar baititu.
Jolas-jokoen plazerra ERREPIKATZEAn datza.

Horrela, gizarte-prozesua eraikitzen da. Erdian etxea dago, etxeko jaun-andreak…daudenak bakoitza bere betebeharrekin. Horrekin plazerra sentituz, pasioaz, desioz.

Gaur egungo eskaintza, unibertsitatean esaterako, jokoa erakutsi eta bultzatzen da gehien bat. Hau gure gizartearen ispilua da indibidualista, materialista, hiritarra, garaileak bilatzen dituena delarik.
Gizartea aldatu nahi badugu, zein konbinaziotan jokatu nahi dugun nahi dugun galdetu behar diogu geure buruei; hezkuntza programa bat egiteko, hezkuntza politika baita, ideologikoa.

Ze lotura dago joko-jolas ikuskerak eta euskal gizartearen artean? Joko-jolas ikuskera eta gizartearen artean dagoen lotura joko-jolasen barne-logikaren ezaugarriak euskal gizartean dauden GIZA EREDUen ispilu direla da. Etxea guztiaren zentroa da eta honen inguruan biltzen dira etxeko jaun-andreak eta etxekoak.

Euskalduna izateko behar den sen ona, espontaneoki geure barnean daramaguna, gizartea eraikitzen eta geure arteko harremanak eraikitzen ahalbidetzen diguna da. Geure hezkuntzan, euskal joko-jolasak erabiliz, euskal sen ona, euskal eredua eraikiko dugu. Identitatea ezberdintasunean, oposizioan oinarritzen da. Pertsona izateko oposizioa behar dugu, baina elkarbizitzeko kolaborazioa behar dugu. Joko-jolasek euskalduntze-prozesuan garrantzia handia dute, bere gizarte eredua islatzen baitute. 

Neska-mutilen joko-jolasak
Hainbat eta hainbat ideia daude ezkontza eta etxeko jaun-andreen artekoak. Maitasunarekin baino etxearen balioarekin du zerikusia, ekonomikoagoa da. banakakoaren interesak ez du etxearen, kolektiboaren interesekin zereginik. 

Bikoteak gizarte irizpidearen arabera batzen dira. Gaur egun, banakakoaren interesak garrantzitsuagoak dira. Kultura ezberdinetan eta geureak garai ezberdinetan, bikote ezberdinak sortzen dira. 


%15 Gizonezkoak


%22 Emakumezkoak     

%63 Mixtoak

Euskal kulturan gizon-emakumezkoek gizartea elkarbanatzen dute, baita bertako ezaugarri eta arlo asko ere.
Emakumezkoen joko-jolasak lokalismo gehiago dute gainera (“Al cocherito leré” bi leku ezberdinetan ezberdin jolasten da eta horregatik 2gatik kontatzen du).

Subespazioak: helburuekin erlazionatutako espazioak

· Gainditu beharreko espazioak (idi dema)

· Materiala (saskiak)

· Biziduna (harrapaketa)

· Erritmikoa (diaboloa)

Haur txikien inkorporazioa gizartean emakumezko joko-jolasetatik hasten da. ondoren, gizonezkoen joko-jolasetara inkorporatzeko erritualak aurkitzen direlarik.
Berariazko oposizio eta kolaborazioek generoa banatzen dute,  berezko oposizioa gizonezkoen eta berezko kolaborazioa emakumezkoen egitura delarik. Hau guztia, ETXEArekin lotzen da; emakumeak etxeko lanak egiteko kolaborazioan aritzen diren bitartean, gizonezkoak etxetik kanpo “ogia irabazteko” oposizio egituran aritzen dira. 

	
	GIZONEZKOAK
	EMAKUMEZKOAK

	ESPAZIOA
	Ziurra
	Ziurgabea

	
	Helburu materialak
	Helburu erritmikoak

	HARREMANAK
	Oposizioa
	Kolaborazioa

	
	Biolentzia
	Gozotasuna

	DENBORA
	Memoriaduna (kuantit)
	Mamoriagabea (kualit)

	
	Ez aldakorra
	Aldakorra 


Azal itzazu joko-jolasen denbora ezaugarriak: Joko-jolasen denbora ezaugarriak berauek noiz bukatzen diren araberako da. Bi eratara amaitu daiteke:

· Barne-logikari jarraiki, arauak ezartzen dutenean (futbola), irabazle nahiz galtzailea dagoelarik.

· Kanpo-logikari jarraiki, jokalariek nahi dutenean (harrapaketa)
Euskaldunak





Japoniarrak





Estatu Batuarrak





JOKOA





JOLASA





Psikomotorra


Espazio ziurra


Garaileduna


Tresnaduna





Soziomotorra


Espazio ziurgabea


Irabazlerik gabekoa


Tresna gabea





IA-JOKOA





JOLASA-JOKOA





IA-JOLASA





Soziomotorra


Espazio ziurra


Garaileduna


Tresnaduna


¼ ezb. jokotik





Soziomotorra


Espazio ziurgabea


Garaileduna


Tresna gabea


¼ ezb. jolasetik








Motrizitatea oso femeninoa da. Ez da emakumezkoek jarduera fisikoa egiten ez dutenik, baizik eta gizarteak ez dituela hauek baloratzen. Motrizitate propioa dute.

